
min dac d-ɣa-ggeɣ?
Xseɣ azyen n kilu n xizzu.
Ca n rḥajet nneḍni?
Gg-ayi-d tnayen n texsayin.
mamec i tent-texsed?
Cwayt timeqranin.
mamec d am-d-usint tina?
tinni nihenti, tanemmirt.
min texsed ktar? taxza ḥeblemluk-a!
mecḥal i sekwa?
tmenya iwru i kilu.
lla, tanemmirt, ar ca n ass nneḍni. ɣarm tumeɛtic?
Semḥ-ayi, war d-ayi-teqim ura d ijjten.
ɣarm zect?
lla. War d ayi teqqim qaɛ.
Ṣafi kemleɣ. mecḥal marra?
tlata iwru.
Aɣ-am, ɣarm ṣṣarf n ɛicrin?
Wah. ta tkemmal-ac xemsa, u xemestac tkemmal-ac ɛicrin. 
texsed ijj n mika?
maɛlic, tanemmirt. 
Ar tufat, tifawin.

timekliwin. zemmarɣ akenniw-ɛawneɣ?
Wah, nexs ijj n tkebut tabarcant n pana.
umi texsed? i cek?
lla, i wayaw nneɣ. ɣawem zaysent?
mecḥal ɣars iseggwasen?
Sebɛa iseggwasen, beḥra iqefliten. 
ɣarneɣ zaysent. Aq-ayen-tt deg wemcan n warruḍ iḥenjarn. 
Asem-d akidi, mara texsem? 
tanemmirt.

A yaniybu, mecḥal isekwa amayur-a?
War yedji di tcenyalt? ya degg! 
Ah, wah, ẓriɣ-t. War teggem qaɛ ca uṣenqeṣ?
Wah, ntegg tlatin di mya x taman i dayes yurin. texsed ad teɛdud 
ɣar umqedjeb?
maɛlic. Ad t-ksiɣ.
texsed ca n rḥajet nneḍni?
lla, rexxu xeds-ayi-t.
As-ed akidi ɣar tkisyit, mara texsed.

Qablen-cem?
lla. iɛejb-ayi arruḍ-a awraɣ wefdaḥ. mamec ttwarid cem?
yecna attas maca yemken ad am-d-yas d ameẓyan. texsed 
am-d-awiɣ ijj uṭṭun d ameqran? 
War sḥissif ca, ad ayi-d-yas nican. zemmarɣ ad t-qedjbeɣ?
mamec ma texsed, maca yemken ad inejmeɛ cwayt.
tzemmard ad tqedjbed ura d wa. Xzar, wa d ameqran cwayt itraḥ 
akis ijj uḥuwaq itased akis.
tanemmirt, aḥewaq iɛejb-ayi attas, maca arruḍ wefdaḥ lla. Ḥsen ad 
ksiɣ wenneḍni.

iwa? mamec i d am-d-usin srawer?
nican. usin-ayi-d cwayt d imiriwen, maca ɛejben-ayi ammu. 
Ad ten-awiɣ. ura taqmijat-a.
texsed ad tt-tqellbed?
lla, xseɣ ad tt-wardeɣ. tzemmard ad tt-tcemsed, mara texsed?
Wah ya weddi. Ad txedsed s temenyat niɣ s takarḍa userḍil?
S temenyat. Aɣ-ac.
tanemmirt. Xemmer atiki n tamesɣiwt mara ad tbeddled.
Waxxa. timekliwin.
timekliwin. X ad nemẓer.

